
Kuvendi kërkon
nga SBAShK-u ta
gjejë mënyrën e

kompensimit 
të orëve të 
humbura 

Pas dymbëdhjetë muajve
bllokadë, Komisioni
Qendror i Zgjedhjeve
(KQZ) ka arritur të bëhet
funksional. Zhbllokimi i
KQZ-së është bërë të
enjten me emërimin e
tetë anëtarëve të rinj.
Megjithatë, ky institucion
ende nuk është kompletuar
tërësisht, meqenëse
mungojnë dy përfaqë-
suesit e koalicionit PAN. Sidoqoftë,
pas emërimit të anëtarëve të rinj,
KQZ-ja ka  mbajtur mbledhjen e parë
në të cilën është marrë 
vendimi për zëvendësimin e

deputetit të Kuvendit të Kosovës,
Nezir Çoçaj me Rafet Ramën, 
si dhe është marrë vendimi për
zëvendësimin e këshilltarëve nëpër
kuvendet komunale

Me 331 vota për, Parlamenti
Evropian ka votuar të enjten 
pozitivisht një raport të përgatitur
nga raportuesja për Kosovën, Tanja
Fajon, i cili kishte të bënte me 
liberalizimin e vizave. Ky votim ka
qenë pjesë e një hapi ligjor që të
vazhdohet mandati i këtij procesi
edhe në kohën e tranzicionit, pasi
zgjedhjet në BE do të mbahen në
muajin maj. Liderët institucionalë
të Kosovës e kanë mirëpritur
votimin pozitiv të Parlamentit
Evropian, ndërsa raportuesja për
Kosovën, Tanja Fajon, ka ftuar edhe
një herë Këshillin Evropian ta bëjë
punën e vet në këtë proces

SHKUP, 227 MARS - Burime të sigur-
ta të Agjencisë së Lajmeve
Zhurnal jozyrtarisht bëjnë me
dije se sekretari i përgjithshëm i

Bashkimit Demokratik për
Integrim (BDI), Atilla Rexhepi, në
selinë e kësaj partie ka dorëzuar
dorëheqjen nga posti i sekretarit

të përgjithshëm të BDI-së, i cili
këtë post e mori para disa mua-
jve. Siç mëson "Zhurnal" nga
burime të sigurta, Rexhepi

dorëheqjen e deponoi më 7
mars në organet e parties, por
shkaqet për një veprim të tillë
ende nuk dihen. 

Atilla Rexhepi jep dorëheqje nga posti i sekretarit të BDI-së?

BEOGRAD, 228 MARS - Shumica e
qytetarëve serbë mendojnë se
Serbia e ka humbur Kosovën
dhe nuk mund ta kthejë sërish
sovranitetin e saj, është thënë
në gjeturat e një hulumtimi që
ka realizuar Instituti për
Çështje Evropiane në Beograd.
Respodentët besojnë se
Qeveria serbe nuk do ta njohë
Kosovën dhe nëse do të orga-
nizohej ndonjë referendum i
mundshëm, do të votonin
kundër njohjes së saj. Sipas të
dhënave të publikuara, 47 për
qind e të intervistuarve kanë
thënë se Kosova është e hum-
bur, 41 për qind mendojnë të
kundërtën, ndërkaq 12 për

qind nuk kanë pasur përgjigje.
Qytetarët serbë që mendojnë
se Serbia e ka humbur
Kosovën, sipas këtij hulumti-
mi, janë të moshës ndërmjet
30 dhe 60 vjeçare, me nivel
arsimimi të mesëm apo të
lartë, si dhe jetojnë kryesisht
në të gjitha rajonet e Serbisë,
përjashtuar pjesën jugore dhe
lindore të vendit, ka njoftuar
rfe.
Në pyetjen se si do të votonin
nëse nesër organizohet një ref-
erendum për çështjen e
pavarësisë së Kosovës, 74.5 për
qind kanë thënë se do të
votonin kundër. Në të mirë të
pavarësisë do të votonin 6.2

për qind.
Në hulumtim janë përfshirë 1
207 qytetarë, i cili është real-
izuar në periudhën ndërmjet 8
dhe 14 marsit të këtij viti.
Qytetarët në përgjithësi janë
përgjigjur se nuk kanë marrë
pjesë në dialogun e brend-
shëm për Kosovën dhe ata nuk
e dinë se çfarë nënkuptohet
me përcaktimin e kufijve ndër-

mjet Kosovës dhe Serbisë,
mirëpo shumica kanë thënë se
janë kundër këtij propozimi.
Hulumtimi tregon se 57 për
qind e qytetarëve nuk e dinë
çfarë do të thotë ideja e për-
caktimit të kufijve. Rreth 29
për qind me përcaktim të kufi-
jve e nënkuptojnë ndarjen,
përmes së cilës veriu i Kosovës
do t'i takonte Serbisë, ndërkaq

Lugina e Preshevës do të
bashkohej me Kosovën.
Sa i përket anëtarësimit të
mundshëm të Serbisë në
Bashkimin Evropian, 78 për
qind e të anketuarve kanë
thënë se nuk e mbështesin
njohjen e pavarësisë së
Kosovës në këmbim të anë-
tarësimit të shpejtë të Serbisë
në bllokun evropian.

Shumica e qytetarëve serbë e konsiderojnë
Kosovën të humbur

Të gjeturat e një hulumtimi që ka realizuar Instituti
për Çështje Evropiane në Beograd tregojnë se
shumica e qytetarëve serbë mendojnë se Serbia
e ka humbur Kosovën dhe nuk mund ta kthejë 
sërish sovranitetin e saj dhe se respodentët 
besojnë se Qeveria serbe nuk do ta njohë
Kosovën dhe nëse do të organizohej ndonjë 
referendum i mundshëm, do të votonin kundër 
njohjes së saj

TIRANË, 228 MARS - Partitë opoz-
itare në Shqipëri, bashkë me
mbështetësit e tyre, kanë
marshuar nëpër rrugët e
Tiranës, duke shënuar
protestën e shtatë, që kërkon
largimin e Qeverisë aktuale në
krye me Edi Ramën.
Edhe pse u nis me tensione dhe
përplasje mes protestuesve
dhe forcave të Policisë së
Shtetit, që kishin krijuar kor-
don rreth institucionit më të
lartë shtetëror - Parlamentit,
kjo protestë vazhdoi e qetë.
Teksa protestuesit brohorisnin
"Rama ik", brenda në Kuvend
mbahej seanca plenare ku po
betoheshin dy deputetë të rinj,
të cilët kanë qenë në rend prit-
jeje në listat zgjedhore.
Betimi i këtyre deputetëve vjen
disa javë pasi ligjvënësit që
kishin fituar mandatet, në
formë "proteste dhe
moslegjitimimi" të qeverisë,
dogjën mandatet që kishin fitu-
ar në zgjedhjet e kaluara. 

Protestuesit përgjatë protes-
timit të tyre, u spostuan te
Ministria e Brendshme ku hod-
hën ngjyrë të zezë dhe kërkuan
lirimin e personave të ndaluar
në protestat e kaluara. 
Më pas, turma e njerëzve vazh-
doi marshimin te selia e Partisë
Demokratike, ku përfundoi
protesta.
Qeveria, në anën tjetër, ka cilë-
suar organizimin e protestave
nga Lulzim Basha si "agjendë e
Rusisë" në Ballkan, duke thënë

se ato kanë për qëllim vetëm
destabilizimin e vendit dhe
bllokimin e hapjes së negoci-
atave për anëtarësim në
Bashkimin Evropian.
Opozita që ka kaluar në mos-
bindje civile, tashmë që disa
javë, ka marrë masa proteste
kundër qeverisë dhe kërkon
largimin e kryeministrit shqip-
tar, Edi Rama, si dhe krijimin e
një qeverie të përkohshme që
t'i organizojë zgjedhjet e
parakohshme.

TIRANË, 228 MARS - Këshillat studen-
torë të disa universiteteve në
vend, me në krye Universitetin e
Tiranës, por pa harruar atë
"Aleksandër Moisiu" në Durrës,
"Fan S. Noli" në Korçë,
"Aleksandër Xhuvani" në
Elbasan, si dhe Mjekësia,
Politekniku dhe ai Bujqësor i
Kamzës, kanë dalë me një
deklaratë zyrtare të enjten, ku
shprehen se qeveria vërtet ka
punuar me "Paktin për univer-
sitetin", por mbi 90 për qind e
kërkesave ose nuk janë plotësuar,
ose janë deformuar dhe plotësuar
pak.
Sipas asaj që thonë këshillat stu-
dentorë, kërkesa kryesore të tyre
mbeten rrëzimi i menjëhershëm i
Ligjit për Arsimin e Lartë, por
edhe marrja me seriozitet e
plotësimit të të gjitha kërkesave të
tyre.
Ndër to, përgjysmimi i tarifave të

studentëve duhej bërë në janar
2019, pikë që është plotësuar
pjesërisht, vetëm për ciklin
"Bachelor" dhe jo për "Master"-
in; faqet e internetit që do të
bënin transparencën e buxhetit
të universiteteve nuk janë ngritur
ende, edhe pse sipas Paktit duhej
të bëheshin në janar të 2019-s;
sikurse edhe pesha e votës së stu-
dentëve nuk është rritur ende,
edhe pse duhej ndryshuar që në
muajin e parë të vitit.
Këshillat studentorë thonë se
edhe shkarkimi i anëtarëve të
bordeve të administrimit është
bërë në mënyrë të pjesshme,
ndërsa sa i përket kartës së stu-
dentit, ende asnjë hap nuk është
bërë për të.
Në përfundim, duke parala-
jmëruar protesta të tjera në
mbështetje të kauzës së tyre, ata
kërkojnë një takim urgjent me
ministren e Arsimit, Besa Shahini.

Kërkesat e parealizuara,
studentët paralajmërojnë
sërish protesta

Opozita vazhdon presionin me protesta 

Shqipe HHETEMI 

Prishtinë, 28 mars - Presidenti i
Republikës së Kosovës, Hashim
Thaçi, ka emëruar të enjten tetë
anëtarët e rinj të Komisionit
Qendror të Zgjedhjeve (KQZ).
Anëtarët e rinj të KQZ-së janë bet-
uar se do t'i kryejnë detyrat e tyre
në mënyrë të ndershme, besnike,
të paanshme, profesionale dhe të
ndërgjegjshme. Lidhjen
Demokratike të Kosovës (LDK) në
KQZ do ta përfaqësojnë Sami
Hamiti dhe Florian Dushi,
Lëvizjen Vetëvendosje Adnan
Rrustemi dhe Nazlie Bala, kurse
partitë minoritare do të përfaqë-
sohen nga Alfred Kinolli, Qemail
Kurtishi, Ercan Shpat dhe Stevan
Veselinoviq. Por në KQZ mungo-
jnë dy përfaqësuesit e koalicionit
qeverisës meqë partitë në pushtet
kërkojnë të përfaqësohen në këtë
institucion si parti politike dhe jo
si koalicion, ngaqë përfaqësimi si
koalicion e privon njërën prej tyre
që të sigurojë ulëse në KQZ. 
Ndonëse pjesë e koalicionit janë
tri partitë më të mëdha, Partia
Demokratike e Kosovës (PDK),
Aleanca për Ardhmërinë e
Kosovës (AAK) dhe Nisma
Socialdemokrate, ato në KQZ do
t'i kenë vetëm dy vende. Këto
parti në zgjedhjet e fundit parla-
mentare patën kanë garuar si

koalicioni PAN, prandaj edhe
presidenti është nisur nga ky
parim, duke u ndarë atyre së
bashku dy vende në KQZ. Mirëpo
për këtë çështje nuk ka dashur të
deklarohet të enjten kryetari i
Partisë Demokratike të Kosovës
(PDK), njëherësh edhe lideri i 
koalicionit qeverisës, Kadri Veseli,
duke mos treguar arsyet pse 
partitë e koalicionit nuk i kanë
dërguar emrat e tyre për dy vendet
e mbetura bosh. Megjithatë, Veseli
ka thënë se nuk sheh lëkundje të
koalicionit për shkak të garës rreth
përfaqësimit në KQZ. "Koalicioni
qeverisës gjithmonë lëkundet prej
vetvetes. Kur i vjen koha edhe
lëkundet. Por, besoj se ende është
duke qëndruar", ka thënë Veseli.

Lidhur me përfaqësimin në KQZ
të enjten nuk janë deklaruar as
përfaqësuesit e AAK-së dhe të
Nismës. 
Emërimi i anëtarëve të KQZ-së
është bërë tri ditë pas reagimit të
Ambasadës së Shteteve të
Bashkuara të Amerikës në
Prishtinë lidhur me bllokimin e
KQZ-së për më shumë se një vit.

Përveç partive të koalicionit qev-
erisës, hise në KQZ është duke
kërkuar edhe subjekti tjetër opoz-
itar, Partia Socialdemokrate
(PSD), që është formuar pas ndar-
jes nga Lëvizja Vetëvendosje. 
Ndërsa kryetarja e Komisionit
Qendror të Zgjedhjeve (KQZ),
Valdete Daka, ka bërë me dije se
pas emërimeve të anëtarëve të rinj

KQZ-ja është bërë funksionale.
"Me këto emërime KQZ-ja 
funksionalizohet dhe në ditët në
vijim do t'i përfundojmë të gjitha
çështjet që kanë mbetur pa u 
përfunduar", ka deklaruar Daka.
Përveç PSD-së, edhe Aleanca
Kosova e Re (AKR) ka kërkuar 
përfaqësim në Komisionin
Qendror të Zgjedhjeve (KQZ). 

Emërohen anëtarët e rinj të Komisionit Qendror të Zgjedhjeve (KQZ-së) 

Pas një viti bllokadë, KQZ-ja 
bëhet funksionale

PRISHTINË, 228 MARS (ER) -
Presidenti i vendit, Hashim
Thaçi, të enjten ka takuar
komandantin e KFOR-it,
Lorenzo D'Addario, me të
cilin ka biseduar për gjendjen
e sigurisë në Kosovë. "KFOR-i
mbetet institucioni më i
besueshëm në Kosovë për të
gjithë qytetarët e të gjitha

komuniteteve", u shpreh
presidenti Thaçi. 
Ndërsa komandanti i KFOR-it,
Lorenzo D'Addario, u shpreh i
kënaqur me bashkëpunimin
në mes të KFOR-it dhe institu-
cioneve të Kosovës. Në këtë
takim është konstatuar se
gjendja e sigurisë është e
mirë.

Pas dymbëdhjetë muajve bllokadë, Komisioni
Qendror i Zgjedhjeve (KQZ) ka arritur të bëhet 
funksional. Zhbllokimi i KQZ-së është bërë të enjten
me emërimin e tetë anëtarëve të rinj. Megjithatë, ky
institucion ende nuk është kompletuar tërësisht,
meqenëse mungojnë dy përfaqësuesit e koalicionit
PAN. Sidoqoftë, pas emërimit të anëtarëve të rinj,
KQZ-ja ka mbajtur mbledhjen e parë në të cilën
është marrë vendimi për zëvendësimin e deputetit të
Kuvendit të Kosovës, Nezir Çoçaj me Rafet Ramën,
si dhe është marrë vendimi për zëvendësimin e
këshilltarëve nëpër kuvendet komunale

Presidenti Thaçi
dhe komandanti i
KFOR-it flasin për
gjendjen e sigurisë

Pas emërimit të tetë anëtarëve të
rinj, Komisioni Qendror i
Zgjedhjeve (KQZ) ka mbajtur të
enjten mbledhjen e parë në për-
bërje të re të kryesuar nga
kryetarja Valdete Daka. Në këtë
mbledhje KQZ-ja ka marrë
vendim për zëvendësimin e
deputetit të Kuvendit të
Republikës së Kosovës, Nezir
Çoçaj, me kandidatin e radhës,

Rafet Rama. Po në këtë mbledhje
është marrë vendimi edhe për
zëvendësimin e këshilltarëve
nëpër kuvendet komunale.
Përbërja e re e Komisionit
Qendror të Zgjedhjeve (KQZ) në
mbledhjen e së enjtes ka 
miratuar edhe fondin prej 4 
milionë e 200 mijë eurosh që u
takon subjekteve parlamentare
për vitin 2019.

KQZ-ja zëvendëson këshilltarët e kuvendeve komunale
dhe miraton fondin për partitë parlamentare 

Muhamet KKOCI

PRISHTINË, 228 MARS - Parlamenti
Evropian ka votuar të enjten
për ta vazhduar mandatin për
liberalizimin e vizave për 
qytetarët e Kosovës. Ky votim
ka qenë pjesë e një hapi ligjor,
në mënyrë që të vazhdohet
mandati i këtij procesi edhe në
kohën e tranzicionit, pasi
zgjedhjet në Bashkimin
Evropian do të mbahen në
muajin maj. Pas votimit,
raportuesja për Kosovën në
Parlamentin Evropian, Tanja

Fajon, ka ftuar edhe një herë
Këshillin Evropian ta bëjë
punën e vet. "Shumica kanë
votuar në të mirë të liberalizimit
të vizave për Kosovën. I bëjmë
thirrje Këshillit Evropian të
veprojë tani", ka shkruar ajo në
llogarinë e vet në "Twitter". 
Edhe liderët institucionalë të
Kosovës kanë bërë me dije se ky
vullnet i Parlamentit Evropian
duhet të përmbyllet me 
liberalizim të vizave për 
qytetarët e Kosovës. 
Kryeministri Ramush Haradinaj
ka thënë se nën lidershipin e
eurodeputetes Tanja Fajon, në

Parlamentin Evropian, me 331
vota për, u konfirmua për të
dytën herë mandati për fillimin
e trialogut për liberalizimin e
vizave për Kosovën. "Një 
vullnet kaq i fuqishëm politik,
që buroi sot nga Parlamenti
Evropian në Strasburg, rikonfir-
mon për të disatën herë se insti-
tucionet e Kosovës i kanë përm-
bushur të gjitha kushtet e
parashtruara, siç e ka konfir-
muar edhe Komisioni Evropian
në Bruksel vitin e kaluar. Është
tërësisht e padrejtë, frustruese
dhe dekurajuese që qytetarëve
të Kosovës vazhdon t'u mohohet

e drejta e fituar për lëvizje të lirë
në Evropë", ka shkruar
Haradinaj në llogarinë e vet në
"Facebook". Ai ka thënë se në
emër të institucioneve dhe
qytetarëve të Kosovës u bënë
thirrje kryeqyteteve të shteteve
anëtare të Bashkimit Evropian
që t'i japin drejtim dhe epilog
çështjes së liberalizimit të
vizave për Kosovën, siç ka
thënë kryeministri, "si e drejtë
e fituar dhe e pakon-
testueshme, tani kur bëhen
shtatë vjet nga data kur na
është dorëzuar udhërrëfyesi
për vizat".
Haradinaj ka thënë se Kosova
vazhdon të mbetet e fokusuar
në përkushtimin e saj për
avancimin e rrugës drejt
Bashkimit Evropian dhe u qën-
dron fuqishëm besnike vlerave
dhe parimeve për të cilat jemi
zotuar bashkë në Marrëveshjen
e Stabilizim-Asociimit.
Edhe kryetari i Kuvendit të
Kosovës, Kadri Veseli, është
treguar kritik të enjten ndaj 
BE-së. Ai ka thënë se Kosova

nuk ka rini për të humbur, as në
Lindje e as në Perëndim.
"Partnerët tanë të BE-së të mos
i marrin të rinjtë tanë vetëm si
punëtorë, por ta lejojnë liberal-
izimin e vizave. Nuk jemi as më
të mirë, por as më të këqij se ju.
Jemi evropianë, por fati historik
na ka lënë mbrapa. Nuk është e
drejtë e askujt të na thotë se
jemi evropianë të rangut të
dytë. Liberalizoni vizat dhe ne,
po ashtu, do t'i marrim
përgjegjësitë tona", është
shprehur Veseli.
Edhe zëvendëskryeministri dhe
ministri i Punëve të Jashtme i
Kosovës, Behgjet Pacolli, ka
thënë se është koha t'i jepet
fund izolimit paradoksal. "Është
koha që edhe institucionet e
tjera bashkëvendimmarrëse të
Bashkimit Evropian ta respektojnë
verdiktin e këtij tempulli të
demokracisë evropiane. Në
fakt, përmbushja e kritereve
nga ana e Republikës së
Kosovës ka qenë përkushtimi
ynë për t'u bërë pjesë e një
komuniteti më të madh

Parlamenti Evropian (PE) ka rikonfirmuar mandatin për liberalizimin e vizave për Kosovën

Parlamenti Evropian rikonfirmon heqj

Me 331 vota për, Parlamenti Evropian ka votuar të enjten pozitivisht një
raport të përgatitur nga raportuesja për Kosovën, Tanja Fajon, i cili
kishte të bënte me liberalizimin e vizave. Ky votim ka qenë pjesë e një
hapi ligjor që të vazhdohet mandati i këtij procesi edhe në kohën e
tranzicionit, pasi zgjedhjet në BE do të mbahen në muajin maj. Liderët
institucionalë të Kosovës e kanë mirëpritur votimin pozitiv të Parlamentit
Evropian, ndërsa raportuesja për Kosovën, Tanja Fajon, ka ftuar edhe
një herë Këshillin Evropian ta bëjë punën e tij në këtë proces

demokratik, familjes së vendeve
demokratike. Liberalizoni vizat,
lëvizja e lirë në Evropë është e
drejtë themelore njerëzore. Mos
na ndalni rritjen demokratike të
vendit tonë të ri, jepni fund një
izolimi paradoksal!", ka thënë
Pacolli pas këtij vendimi pozitiv
të Parlamentit Evropian.
Edhe ministrja e Integrimit
Evropian, Dhurata Hoxha, ka
reaguar pas votimit pozitiv në
Parlamentin Evropian për liber-
alizimin e vizave. "Raporti i
Tanja Fajonit për liberalizimin e
vizave, i votuar me 331 vota,
është rikonfirmim i punës së
institucioneve tona. Ne e kemi
merituar liberalizimin, kemi
kërkuar trajtim të barabartë me
shtetet e deritashme aspirante
për liberalizim. Përjashtimi ynë
është shumë i padrejtë", ka
thënë ministrja Hoxha.
Edhe zëvendëskryeministri
Fatmir Limaj e ka vlerësuar lajm
të mirë që Parlamenti Evropian
rikonfirmoi sërish me shumicë
votash që Kosova tashmë i ka
përmbushur të gjitha kriteret e

përcaktuara për liberalizimin e
vizave. "Vullneti i demonstruar
në Parlamentin Evropian duhet
kulmojë me heqjen e vizave në
një të ardhme sa më të afërt.
Qytetarët tanë po mbahen
padrejtësisht të izoluar dhe kjo
padrejtësi duhet të përfundojë

sa më parë", ka shkruar Limaj
në llogarinë e vet në
"Facebook". 
Procesi i liberalizimit të vizave
ndërmjet Kosovës dhe
Bashkimit Evropian ka filluar
në vitin 2012. Bashkimi
Evropian i kishte vënë Kosovës

si detyrë të plotësojë 95 kritere
për ta marrë rekomandimin
pozitiv për liberalizim të vizave
nga Komisioni Evropian. Një
rekomandim të tillë, Komisioni
Evropian e ka bërë në korrik të
vitit 2018, ndërkaq në shtator të
po atij viti, Parlamenti Evropian

kishte votuar në favor të 
liberalizimit të vizave për
Kosovën. 
Në muajin dhjetor të vitit të
kaluar, Këshilli i Ministrave nuk
e vendosi fare në agjendën e
takimit të tyre çështjen e liber-
alizimit të vizave për Kosovën.

jen e vizave për qytetarët e Kosovës 

PRISHTINË, 228 MARS (ER) -
Kryetari i Kuvendit të Kosovës,
Kadri Veseli, ka paralajmëruar
masa drastike në luftën
kundër korrupsionit dhe
krimit të organizuar. Në 
përmbyllje të projektit të
mbështetur nga Bashkimi
Evropian dhe realizuar nga
forcat italiane "Carabinieri" që
kanë mbështetur Policinë e
Kosovës në ngritjen e
kapaciteteve në luftën kundër
dukurive negative, Veseli ka
thënë se Kosova ka shënuar
përparim, por do të vazhdojë
edhe më fuqishëm ta luftojë
korrupsionin dhe krimin e
organizuar. Ai ka theksuar se
në secilën matje të opinionit
publik rezulton se qytetarët e
Kosovës ndihen thellësisht të
brengosur me korrupsionin,
me nepotizmin dhe 
klientelizmin në institucionet

publike, ndërsa ka shtuar se ka
ardhur koha që të veprohet
kundër këtyre dukurive 
negative, pasojat e të cilave
janë të shumëfishta.
Veseli ka thënë se institucionet
e shtetit duhet të pastrohen
nga abuzuesit. "Hajnat e kanë
vendin në bankën e të
akuzuarve, e jo në shtet.
Individët me përgjegjësi
zyrtare, që në vend të luftimit
të krimit të organizuar, kanë
zgjedhur të bashkëpunojnë
me të, ju them se nuk do të
mund të vazhdojnë më tutje.
Do t'i ndalim, kushdo 
qofshin ata, pavarësisht prej
përkatësive partiake apo
etnike", është shprehur
kryeparlamentari Veseli.
Kreu i Kuvendit ka shtuar se
qytetarët e këtij vendi nuk
kanë luftuar për të krijuar një
shtet që në mënyrë të

paligjshme favorizon disa,
duke zvogëluar shanset për të
tjerët. "Ne kemi zgjedhur të
jetojmë në ekonominë e lirë të
tregut dhe kjo nënkupton kri-
jimin e një elite ekonomike,
por kjo elitë duhet të zhvillohet
nga sipërmarrja e ligjshme
dhe prodhimi i sektorit privat,
e jo përmes zhvatjes së
pasurisë publike, familjarizimit
të posteve publike dhe
keqpërdorimit të tyre. Duhet
ta themi haptas: të korrup-
tuarit janë aleatë në pasoja me
Serbinë. Pse e them këtë? Dhe
çka do të thotë 'aleatë në
pasoja'? Nëse Serbia po 
përpiqet me të gjitha mjetet ta
dëmtojnë shtetësinë e Kosovës
në planin ndërkombëtar,
mentaliteti korruptiv është
duke e dëmtuar integritetin e
brendshëm të shtetit të
Kosovës", ka thënë Veseli. 

Në vazhdim të fjalës së tij,
kryeparlamentari Veseli ka
pohuar se Kosova ka dhënë
shumë njerëz dhe ka bërë
shumë sakrifica, prandaj
askush nuk ka të drejtë të flasë
në emër të shtetit dhe ta marrë
shtetin me vete. Shteti, ka
thënë Veseli, u takon vetëm
qytetarëve. "Kosova nuk ka
rini për të humbur, as në
Lindje e as në Perëndim.
Partnerët tanë të BE-së të mos
i marrin të rinjtë tanë vetëm si
punëtorë, por ta lejojnë liber-
alizimin e vizave. Nuk jemi as
më të mirë, por as më të këqij
se ju. Jemi evropianë, por fati
historik na ka lënë mbrapa.
Nuk është e drejtë e askujt të
na thotë se jemi evropianë të
rangut të dytë. Liberalizoni
vizat dhe ne, po ashtu, do t'i
marrim përgjegjësitë tona", ka
deklaruar Veseli.

Veseli: Institucionet duhet të
pastrohen nga abuzuesit

PRISHTINË, 228 MARS - Nën përku-
jdesjen e presidentit të Kosovës të
enjten, në 20-vjetorin e masakrës
së Izbicës, është mbajtur një
akademi përkujtimore. Në këtë
përvjetor presidenti Hashim
Thaçi ka kujtuar 147 të rënët nga
Izbica dhe vendbanimet përreth
saj. "Kujtojmë gjithë martirët dhe
viktimat e terrorit të shtetit të
Serbisë në vitet 1998 dhe 1999. I
kujtojmë ata që u vranë dhe u
masakruan vetëm pse ishin
shqiptarë. Njerëz të paarmatosur,
pleq, gra, burra, fëmijë, të rinj e të
reja që u vranë në vatrën dhe në
tokën e tyre gjithandej Kosovës",
është shprehur Thaçi, duke 
shtuar se Kosova kurrë nuk do t'i
harrojë tragjeditë në Likoshan,
Çirez, Prekaz, Abri, Reçak, Celinë,
Krushë, Rezallë, Qyshk, Poklek,
Studime, Mejë dhe në shumë
vendbanime të tjera. "Shteti i
Serbisë bëri gjenocid dhe
spastrim etnik në Kosovë. Dëboi
qindra mijë shqiptarë jashtë
Kosovës. Dogji dhe plaçkiti

pasurinë e qytetarëve tanë.
Asnjëherë nuk do të harrohen
përmasat e krimeve të Serbisë
mbi popullatën e Kosovës", ka
theksuar Thaçi. 
Ai ka thënë se Kosova sivjet
shënon njëzetvjetorin e çlirimit
dhe, sipas tij, kjo ditë nuk do të
vinte pa luftën e drejtë të
Ushtrisë Çlirimtare të Kosovës.
"Nuk do të vinte pa sakrificën
dhe gjakun e dy mijë 
dëshmorëve dhe mijëra 
martirëve. Lufta e drejtë e popullit
tonë u përkrah nga shtetet e
demokracisë botërore, nga
Shtetet e Bashkuara të Amerikës,
nga shtete të BE-së dhe NATO.
Liria dhe pavarësia e Kosovës
themelet i ka te sakrifica e 
dëshmorëve dhe martirëve të
saj", ka thënë Thaçi. 
Në këtë akademi përkujtimore
presidenti Thaçi ka deklaruar se
Kosova do t'i ruajë dhe kultivojë
marrëdhëniet me shtetet e botës
perëndimore, në krye me Shtetet
e Bashkuara të Amerikës. Sipas
tij, Kosova është e sigurt në
rrugën e integrimeve euroat-
lantike dhe do të bëhet pjesë e

BE-së, NATO-s dhe OKB-së. 
Edhe kryeministri Ramush
Haradinaj ka marrë pjesë në
akademinë përkujtimore për t'i
kujtuar 147 shqiptarët e vrarë
nga forcat serbe në Izbicë në 
20-vjetorin e vrasjes së tyre. Para
të pranishmëve të shumtë, për-
faqësues të institucioneve qen-
drore dhe lokale, bashkëluftëtarë,
e familjarë të të vrarëve të kësaj
masakre, kryeministri Haradinaj
ka thënë se edhe kjo ditë e sotme
është një prej atyre ditëve të
dhimbshme dhe, sipas tij, për fat
të keq, kemi shumë këso ditësh.
"Edhe familjarët e Izbicës,
masakrës më makabre që ka
ndodhur në Kosovë, ku është
vrarë edhe fëmija pa i mbushur
një vjet, të moshuarit, të të dy
gjinive, pa qenë asnjëri luftëtar
ose pjesëtar, por të gjithë kanë
qenë qytetarë të pambrojtur, do
ta kishin më të lehtë sikur kjo të
ishte e vetmja, sikur kjo dhimbje
të ishte vetëm e juaja, por jemi
dëshmitarë që kjo dhimbje është
në gjithë atdheun tonë", ka 
theksuar ai.
Kryeministri Haradinaj, duke

përmendur masakrat në qytete
dhe fshatra të shumtë të vendit,
ka thënë se është një ngecje dhe
punë e ngadalshme e zbardhjes
së fatit të të pagjeturve, por edhe
mosvendosjes para drejtësisë të
autorëve të këtyre krimeve,
masakrave, ku vetëm në
Dukagjin janë mbi dhjetë të
këtilla. 
Kryeministri Haradinaj ka thënë
se ka një dakordim ndërinstitu-
cional që të avancohet baza
ligjore dhe statusi ligjor edhe i
familjeve të martirëve, por edhe i

atyre të të pagjeturve, duke qenë
në komunikim me shoqatat e
dala nga lufta, edhe të statusit
ligjor të veteranëve, invalidëve,
familjeve të dëshmorëve. "I tërë
ky avancim i statusit ligjor prapë
nuk e zëvendëson asnjëherë jo
vetëm dhimbjen, por edhe
ndjenjën e gjithë neve se Kosova
kërkon drejtësi për këto krime
makabre që kanë ndodhur", ka
deklaruar Haradinaj, duke 
falënderuar të gjithë për
nderimet që po ua bëjnë 
martirëve e dëshmorëve në vend.

Kujtohet masakra e Izbicës, Kosova kërkon
drejtësi për krimet që ka bërë Serbia

PRISHTINË, 228 MARS (ER) -
Zëvendëskryeministri i
Republikës së Kosovës, Enver
Hoxhaj, ka takuar të enjten një
delegacion nga Maqedonia e
Veriut, i përbërë nga
zëvendëssekretari i përgjithshëm
i Qeverisë së Maqedonisë së
Veriut, Tahir Hani, si dhe Ylber
Sela, drejtor i Agjencisë për
Zbatimin e Ligjit për Gjuhët.
Në këtë takim u diskutua në 
lidhje me bashkëpunimin në
mes të Kosovës dhe Republikës
së Maqedonisë së Veriut, për të
siguruar zbatim të plotë të Ligjit
për Gjuhët. Kosova do ta ndih-
mojë përgatitjen dhe përkthimin
në gjuhën shqipe të legjislacionit
atje. "Jam shumë i lumtur që

takova mysafirët nga Qeveria e
Maqedonisë së Veriut, Tahir
Hanin dhe Ylber Selën, për të
folur në lidhje me ndihmën dhe
mbështetjen që Kosova do t'ia
ofrojë Shkupit zyrtar përkthimin
e infrastrukturës ligjore në
gjuhën shqipe, pas miratimit të
Ligjit për Gjuhët muaj më parë",
ka thënë zëvendëskryeministri
Hoxhaj.
Duke e konsideruar shumë të
rëndësishëm për shqiptarët
miratimin e Ligjit për Gjuhët në
Maqedoninë e Veriut,
zëvendëskryeministri Hoxhaj 
tha se Kosova do të jetë në 
dispozicion për t'iu përgjigjur
kërkesave të Shkupit për ta 
ndihmuar zbatimin e tij.

Kosova do ta ndihmojë Maqedoninë për 
përkthimin e legjislacionit në gjuhën shqipe

Kryetari i Kuvendit të Kosovës,
njëherësh lider i PDK-së, Kadri
Veseli, ka bërë homazhe në
fshatin Ibzicë të Skenderajt, në
kujtim të viktimave të masakrës
që forcat serbe kryen në këtë
vend 20 vjet më parë.
Kryeparlamentari Veseli ka
shkruar në llogarinë e vet në
"Facebook" se Kosova nuk do t'i
harrojë kurrë masakrat e kryera
nga Serbia, pasi harresa është
shërbim ndaj atyre që bën krim-
in në Izbicë e në sa e sa fshatra
të Kosovës. "Sot është dita e

Izbicës. Ne kurrë nuk do të 
harrojmë, sepse harresa është
shërbim ndaj atyre që bën krim-
in në Izbicë e në sa e sa fshatra
të Kosovës. Nuk do të ndalemi
asnjëherë derisa të ketë drejtësi
për Izbicën. Drejtësi për
dhjetëra masakra që u kryen
mbi popullin tonë gjatë luftës.
Vetëm drejtësia i shëron plagët
e së kaluarës, ndërsa dëshmorët
mbesin përgjithmonë themeli
mbi të cilin qëndron shteti ynë i
pavarur dhe sovran", ka shkruar
Veseli.

Veseli: Kosova nuk do ta harrojë
kurrë masakrën në Izbicë dhe
ato në gjithë Kosovën

PRISHTINË, 228 MARS - Kuvendi i
Kosovës të enjten ka mbajtur
seancë të jashtëzakonshme 
lidhur me çështjen e kompen-
simit të orëve të humbura të
mësimit gjatë 15 ditëve të grevës
së mësimdhënësve të shkollave
fillore dhe të mesme në Kosovë
në fillim të këtij viti. 
Kryetari i Kuvendit të Kosovës,
Kadri Veseli, ka kërkuar që sa më
shpejt të zgjidhet kjo çështje,
duke propozuar që këto orë të
zëvendësohen në fund të vitit
shkollor. Ai ka thënë se Kuvendi
mund të autorizojë Komisionin
Parlamentar për Arsim që të
takohet me përfaqësuesit e
Ministrisë së Arsimit dhe të
SBAShK-ut për të gjetur një
zgjidhje rreth kompensimit të
orëve të humbura.
Në seancën e jashtëzakonshme
për kompensimin e orëve të
humbura gjatë janarit, ka folur
edhe kryeministri Ramush
Haradinaj, i cili ka thënë se 
kompensimi i orëve është në
interes të të gjithëve. 
Shefi i grupit parlamentar i
Nismës Socialdemokrate,
njëherësh propozuesi për 
mbajtjen e kësaj seance, Bilall
Sherifi, ka thënë se si Kuvend
nuk po e urdhërojnë askënd, por
përmes kësaj projektrezolute të
gjendet një zgjidhje në mënyrë
që nxënësit mos të humbin. "Ne
si Kuvend nuk po urdhërojmë
askënd. Ne përmes kësaj projek-
trezolute po kërkojmë dhe po

konstatojmë gjendjen se njësitë
mësimore duhet të plotësohen
dhe kërkojmë nga aktorët që
janë të përfshirë të ulen dhe të
gjejnë zgjidhje. Kuvendi i
Kosovës përmes rezolutës
kërkon nga SBAShK-u që 
urgjentisht ta gjejë mënyrën t'i
kompensojë orët e humbura
gjatë këtij viti", ka thënë Sherifi.
Për shkak të mungesës së 
kuorumit, Kuvendi i Kosovës nuk
e ka votuar projektrezolutën për
kompensimin e orëve të humbura
nga SBAShK-u. Edhe ministri i
Arsimit, i Shkencës dhe i
Teknologjisë, Shyqiri Bytyqi, ka
folur në seancë për çështjen e
kompensimit të orëve të humbura
të mësimit gjatë 15 ditëve të
grevës së mësimdhënësve. Ai ka
thënë se kjo seancë e jashtëza-
konshme, bazuar në gjendjen që
po krijohet, është më se e qëlluar.
Bytyqi ka thënë se plotësimi i
orëve të humbura, si pasojë e
grevës së punëtorëve të arsimit,
po bëhet një sfidë më vete.
"Kohë më parë ne u ballafaquam
me grevën e punëtorëve të
arsimit të organizuar nga
SBAShK-u. U dashtë kohë dhe
angazhim i shumë faktorëve për
të arritur një marrëveshje që,
auditorët e arsimit t'i ktheheshin
normalitetit. Marrëveshja ktheu
në punë grevistët dhe risolli në
procesin mësimor nxënësit e
studentët, por nuk i ktheu 
humbjet që pësoi mosrealizimi i
programeve mësimore nga orët e
humbura. Sindikata e
Punëtorëve të Arsimit mori një
marrëveshje përmes një greve të

gjatë, ne Qeveria morëm
mirëkuptimin e SBAShK-ut dhe
funksionimin e procesit të
arsimit, po shkollarët tanë çfarë
morën? Ata rrezikohet të bëhen
humbësit e mëdhenj, pa fajin e
tyre", ka thënë ai.
Ministri Bytyqi ka theksuar se
greva e punonjësve të arsimit, e
drejtuar nga SBAShK-u kohë më
parë, edhe pse e drejtë e tyre
ligjore, edhe mekanizëm i pranuar
demokratik, ka shkaktuar pasoja
për faktorin më të rëndësishëm
të sistemit arsimor, në atë të
shkollarëve. "Mosrealizimi i 
programit mësimor është cilësi e
munguar dhe kjo cilësi e
munguar po na dëmton, e do të
na dëmtojë në të gjitha planet
qoftë për arritshmërinë, qoftë
për standardet", ka thënë Bytyqi.
Ai ka treguar se si ministër ka

lëshuar një vendim në dakordim
të plotë me DKA-të për
plotësimin e orëve të humbura,
në bazë të ligjeve në fuqi, që e
obligojnë MAShT-in për 
harmonizimin e kalendarit të
vitit shkollor, që t'u mundësojë
DKA-ve që në ekzekutim të këtij
vendimi të përmbushen normat
e parapara. "Kjo ka indinjuar
SBAShK-un, e cila tashmë 
kërcënon me greva të tjera nëse
do të mbetemi pranë vendimit
tonë. Mosrealizimi i programit
mësimor prodhon cilësi të
munguar, dije të munguar, që do
të thotë: shkronja të papërvetë-
suara nga nxënësit e klasës së
parë, shumë njësi të pamësuara
nga nxënësit e tjerë, rezultate më
të dobëta në testin e arrit-
shmërisë, një test të maturës me
sukses të munguar për maturan-

tët dhe e tërë kjo është një kosto të
cilën do ta paguajmë të gjithë si
shoqëri", ka thënë ministri Bytyqi.
Ai ka shtuar se si drejtues i dikas-
terit të arsimit nuk do të mund të
pajtohet asnjëherë për ta quajtur
të mbyllur një vit shkollor me 
program mësimor të parealizuar.
"Ne duhet të bëjmë gjithçka që
është në dorën tonë, që nxënësit
dhe studentët të marrin atë që u
takon në të drejtën e tyre për t'u
arsimuar, programin e plotë 
mësimor. Ne nuk jemi në gjendje
të jashtëzakonshme, lufte a 
katastrofe natyrore, që të mund të
pranojmë shkurtime të tilla. E
thërras SBAShK-un të reflektojë,
se dinjiteti i saj brendaorganizativ
nuk mund e as duhet të quhet
interes më madhor sesa arsimimi
i shkollarëve tanë", ka thënë 
ministri Bytyqi.

Kuvendi kërkon nga SBAShK-u ta gjejë
mënyrën e kompensimit të orëve të humbura

Komunat mbesin pa certifikata
Qendresa RRAMA

PRISHTINË, 228 MARS - Anulimi i ten-
derit të Ministrisë së Punëve të
Brendshme (MPB), me certifikata
nga ana e Organit Shqyrtues të
Prokurimit, ka bërë që furnizimi
me certifikata në të gjitha 
komunat të dështojë. 
Komuna e Prishtinës ka njoftuar
se nga dita e enjte, pas orës 12:00,
zyrat e Gjendjes Civile në
Komunën e Prishtinës nuk do të
jenë në funksion. "Njoftohen të
gjithë qytetarët se, si pasojë e
anulimit të tenderit të Ministrisë
së Punëve të Brendshme me cer-
tifikata nga ana e Organit
Shqyrtues të Prokurimit, ka dësh-
tuar furnizimi me certifikata në të
gjitha komunat. Me sasinë e cer-
tifikatave që momentalisht
disponojmë në Komunën e
Prishtinës, shërbimet mund të
ofrohen deri sot, 28 mars 2019, në
orën 12:00. Pas orës 12:00, zyrat e
Gjendjes Civile në Komunën e
Prishtinës nuk do të jenë në funk-
sion", është thënë në njoftimin e
Komunës së Prishtinës.
Ndërkaq Agjencia e Regjistrimit

Civil e Ministrisë së Punëve të
Brendshme ka bërë me dije se me
kohë ka planifikuar inicimin e
zhvillimit të procedurave të
prokurimit për furnizim me
dokumente të gjendjes civile për
zyrat komunale të gjendjes civile
mirëpo, për arsye procedurale,
ende nuk është përzgjedhur
operatori për furnizim me doku-
mente të gjendjes civile. Me këtë
rast, Agjencia e Regjistrimit Civil,
si organi më i lartë i gjendjes
civile në Republikën e Kosovës,
ka kërkuar nga të gjitha zyrat
komunale të gjendjes civile në
Kosovë që në mungesë të formu-
larëve të përdoren metodat alter-
native.
ARC-ja u ka dërguar një njoftim
të gjitha zyrave të gjendjes civile,
që në mungesë të formularëve
(dokumenteve të gjendjes civile),
me qëllim të realizmit të të drej-
tave të qytetarëve për pajisje me
dokumente të gjendjes civile, të
fillohet me lëshimin e doku-
menteve me letër të bardhë nga
sistemi i gjendjes civile, deri në
njoftimin tjetër. "Këto doku-
mente do të përdoren vetëm për
përdorim të brendshëm në të

gjitha institucionet e Republikës
së Kosovës. Kërkojmë ndjesë nga
qytetarët e Kosovës për munge-

sat e formularëve, megjithatë
shërbimi për qytetarët do të
vazhdojë të mbetet një prej prior-

iteteve tona më të rëndësishme",
është bërë me dije në njoftimin e
ARC-së.

PRISHTINË, 228 MARS - Ambasada
britanike në Kosovë ka tërhequr
mbështetjen për rekrutimin e
pozitës së kryesuesit të Bordit të
Zyrës së Rregullatorit për Energji
(ZRRE) si pasojë e, siç thuhet,
zhgënjimit me vendimin e
deputetëve të Kuvendit të
Kosovës, për mosvotimin e
asnjërit nga kandidatët e reko-
manduar nga partneri zbatues i
Projektit të Rekrutimit. Në një
komunikatë për media,
Ambasada ka theksuar se më 28
shkurt deputetët kanë dështuar t'i
votojnë kandidatët e propozuar
për këtë pozitë dhe janë të 
detyruar ta rishpallin konkursin. 
Pas këtij vendimi, ambasada ka
njoftuar se nuk do të financojë
procese të reja rekrutuese "për
shkak të mungesës së vullnetit të
deputetëve për të emëruar 
kandidatë të përgatitur".
"Kandidatët e rekomanduar ishin
përzgjedhur përmes një procesi
të mirëstrukturuar, profesional
dhe meritokratik. Ata kishin
plotësuar të gjitha kriteret dhe
kishin treguar që kanë kompetencat
e duhura për ta ushtruar pozitën e

Kryesuesit të Bordit të ZRRE-së.
Pavarësisht një procesi të tillë
rekrutues transparent, deputetët
e Kuvendit të Kosovës nuk e
kishin votuar asnjërin prej 
kandidatëve të rekomanduar. Ky
dështim në emërimin e njërit nga
kandidatët e rekomanduar 
është në kundërshtim me
Memorandumin e
Bashkëpunimit të nënshkruar
nga Kuvendi dhe Qeveria e
Kosovës", është thënë në 
komunikatën e kësaj ambasade. 
Sipas Ambasadës së Britanisë, ky
vendim vë në dyshim qëllimin
dhe vullnetin politik të
deputetëve të Kuvendit të
Kosovës për emërime profesion-
ale në pozita të larta drejtuese në
institucione të cilat do të duhej të
ishin të pavarura dhe sektorë me
rëndësi jetike për resurset dhe
ekonominë e Kosovës. 
Në vitin 2016, Qeveria dhe
Kuvendi i Kosovës kishin 
nënshkruar memorandum
mirëkuptimi për pavarësimin e
bordeve të agjencive të pavarura,
proces i cili monitorohet nga
Ambasada e Britanisë.
Ambasadori britanik në Kosovë,
në trevjetorin e këtij projekti,
duke iu referuar punësimeve mbi

baza partiake dhe familjare,
kishte theksuar se "qasja e 
institucioneve të Kosovës në favor
të nepotizmit ndikon në penal-
izmin e profesionalitetit, çka
rrjedhimisht, sipas tij, dëmton
punësimin mbi bazën e meritave
në pozitat e larta drejtuese".

Edhe Shtetet e Bashkuara të
Amerikës javë më parë kanë
reaguar lidhur me emërimin e
Naser Shalës nga Kuvendi i
Kosovës, në pozitën e drejtorit të
Sekretariatit të Agjencisë
Kosovare të Krahasimit dhe
Verifikimit të Pronës.

Ambasadori i Britanisë së Madhe
në Kosovë, Ruairi O'Connell, ka
dhënë dorëheqje nga pozita e
kryetarit të Bordit të kësaj 
agjencie në shenjë pakënaqësie
për emërimin e Shalës, duke e
konsideruar se ai nuk i ka
përmbushur kriteret.

Ambasada britanike tërhiqet nga rekrutimi 
i pozitës së kryesuesit të Bordit të ZRRE-së

PRISHTINË, 228 MARS (ER) -
Ambasada hungareze në Kosovë,
në bashkëpunim dhe me përkrahjen
e Ministrisë së Bujqësisë,
Pylltarisë dhe Zhvillimit Rural
(MBPZhR), kanë mbajtur konfer-
encën e titulluar "Konferenca për
bujqësinë hungareze në Kosovë".
Kjo konferencë, e cila është 
mbajtur në hotel "Amazona" në
Prishtinë, mblodhi biznese të
ndryshme nga Kosova dhe
Hungaria, ku bizneset e ardhura
nga Hungaria kishin për qëllim
prezantimin e veprimtarive të tyre
dhe ofrimin e partneritetit me 
bizneset e Kosovës që ishin të
pranishme në këtë konferencë.

Në fjalët e tyre hyrëse, përfaqësuesit
nga Ministria e Bujqësisë,
Pylltarisë dhe Zhvillimit Rural dhe
Ambasada e Hungarisë i 
falënderuan të pranishmit për
pjesëmarrjen dhe shprehën
gatishmërinë për përkrahje në
ndërtimin e kontakteve mes 
bizneseve të të dyja vendeve, si
dhe për thellimin e
bashkëpunimit në të ardhmen. 
Bizneset e Kosovës dhe ato 
hungareze patën mundësinë e
prezantimit të veprimtarive të
tyre dhe të shkëmbimit të përvo-
jave përmes sesionit të takimeve
individuale, gjë që nga palët u
cilësua si shumë i frytshëm. 

Të pranishëm në këtë konferencë
ishin edhe studentë të
Universitetit të Prishtinës të cilët
Ambasada e Hungarisë i përkrah
çdo vit me bursa studimi, me
ç'rast ata u shprehën të kënaqur
me përkrahjen e tyre. 
Të pranishmit, në pjesën 
përmbyllëse të konferencës, u
falënderuan nga organizatorët
për pjesëmarrjen dhe organiza-
torët u zotuan se kjo konferencë
do të vazhdojë të jetë tradicionale,
duke u zgjeruar çdo vit në 
aspektin e bashkëpunimit dhe
lidhjes së kontakteve në mes të
bizneseve kosovare dhe atyre
hungareze.

Bizneset e Kosovës dhe ato hungareze shkëmbejnë
përvoja për zhvillimin e bujqësisë 

PRISHTINË, 228 MARS (ER) - Zyrtarë
të Bankës Qendrore të
Republikës së Kosovës (BQK)
kanë mbajtur të enjten një
ligjëratë me bankierët e rinj nga
Banka Private e Biznesit në
kuadër të Javës Ndërkombëtare
të Parasë në funksion të
edukimit financiar. Para
bankierëve të rinj është shp-
jeguar roli i BQK-së dhe
përgjegjësitë e saj. 
Shefi i kabinetit të guvernatorit
të BQK-së, Nexhat Miftari, ka
bërë me dije se  Banka Qendrore
e Republikës së Kosovës ka
mision ta ruajë stabilitetin
financiar, të sigurojë sistem
efektiv të pagesave dhe furnizim

me para të gatshme si dhe t'i
ofrojë këshilla ekonomike
Qeverisë dhe subjekteve të tjera
publike. Gjithashtu, ai ka thek-
suar se BQK-ja, edhe pse nuk
është e përfshirë në dizajnimin,
shtypjen dhe prerjen e moned-
hës euro, siguron që vendi të
ketë sasi dhe cilësi adekuate të
monedhës së euros. "Në vitin
2002 BQK-ja themeloi sistemin
e pagesave ndërbankare, kurse
nga viti 2011 jemi bërë anëtarë
të SWIFT-it", ka deklaruar ai.
Miftari ka folur edhe për
mbikëqyrjen bankare ku aktual-
isht në Kosovë janë të licencuara
dhjetë banka, tetë prej të cilave
janë me kapital të huaj dhe dy

banka me kapital vendor. "Vlera
e gjithsej mjeteve të sektorit
bankar në janar të vitit 2019
arriti në 4.163 miliardë euro,
duke shënuar rritje vjetore prej
7.6 përqindësh krahasuar me
janarin e vitit 2018. Gjithsej
kreditë (bruto) në janar të vitit
2019 ishin në shumë prej 2.75
miliardë eurosh, të cilat shënu-
an rritje vjetore prej 11.4
përqindësh. Depozitat në janar
të vitit 2019 evidentojnë 3.348
miliardë euro, duke shënuar
rritje vjetore prej 8.4
përqindësh. Treguesi i kredive
joperformuese ishte në normën
prej 2.6 përqindësh në janar të
vitit 2019 nga 3.1 për qind sa

ishte në janar të vitit 2018", ka
thënë Miftari. Ai ka shtuar se
nivelet e kapitalit të bankave
janë të mjaftueshme për ta
mbështetur profilin e rrezikut të

tyre, pasi ato janë mbi minimu-
min e kërkuar rregullator.
Miftari i ka informuar bankierët
e rinj edhe për ndryshimet
ligjore dhe ato rregullative.

Bankierët e rinj informohen për funksionimin e BQK-së

PRISHTINË, 228 MARS (ER) - Ministri
i Tregtisë dhe Industrisë, Endrit
Shala, ka pritur në takim
Damien Shiels, menaxherin për
Evropën dhe Amerikën Latine
në IFC me ekipin e tij. Ata kanë
bashkëbiseduan për projektet e
ardhshme që do t'i realizojë
Ministria e Tregtisë dhe
Industrisë. Shala ka theksuar se
IFC-ja konfirmoi se së shpejti do
të fillojë me një projekt të ri t'i
mbështesë prodhuesit vendorë,
kryesisht në prodhimtarinë

teknologjike, që mundëson
fuqizimin e tyre dhe hapjen e
vendeve të reja të punës. "Temë
e debatit ishte edhe shkëmbimi i
përvojave në tërheqjen e inves-
timeve me vendet e ngjashme
siç është Irlanda. U vlerësua
edhe fuqizimi i mekanizimit për
trajtimin e ankesave për investi-
torët, që do të bëhet në kuadër të
Këshillit Kombëtar për Zhvillim
Ekonomik. Ministria e Tregtisë
dhe Industrisë është falën-
deruese ndaj IFC-së dhe

Qeverisë Zvicerane për
mbështetjen e deritanishme
dhe ne jemi të gatshëm për ta
vazhduar bashkëpunimin në
projektet që na presin për të
ndikuar pozitivisht në zhvillimin
ekonomik të vendit", ka
deklaruar ministri Shala. Ndërsa
Damien Shiels ka konfirmuar se
së shpejti IFC-ja do të nisë një
projekt të ri në mbështetje të
prodhuesve vendorë, duke
ndikuar edhe në hapjen e
vendeve të reja të punës.

MTI-jja ddhe IIFC-jja, pprojekt qqë mmbështet pprodhuesit vvendorë

Albulena SS. MMAVRAJ

PRISHTINË, 228 MARS - Fondacioni
i Mijëvjeçarit të Kosovës (MFK)
ka përmbyllur të enjten në
Prishtinë turin e sesioneve
informative për programin e
bursave "WE - gratë në
energji". Nëpërmjet këtij 

programi, 25 vajza dhe gra
kosovare do të kenë mundësi të
përfitojnë bursa të plota të
studimeve dhe qëndrim 
dyvjeçar në Iowa të ShBA-së
dhe kolegje të tjera të akredituara.
Burim Hashani, drejtor i 
programit të energjisë në MFK,
në hapjen e sesionit informativ
ka prezantuar qasjen e MFK-së

për uljen e pabarazisë gjinore
në sektorin e energjisë përmes
projekteve të ndryshme në këtë
sektor. 
Programi i bursave "WE - gratë
në energji" ka thënë ai është
program që synon të adresojë
një çështje alarmante në sek-
torin e energjisë në Kosovë,
pjesëmarrjen e ulët të grave në
këtë sektor. 
Ai ka theksuar se ky program do
t'i mbështesë gratë dhe vajzat
që të avancohen nga ana 
profesionale dhe ta lehtësojë
procesin e gjetjes së punës në
këtë sektor. 
Ndërkaq për programin e
ardhshëm për gratë ndërmar-
rëse, Hashani ka thënë se ky

program do të aspirojë t'i 
ndihmojë gratë që ta ulin 
koston e veprimtarisë së tyre
ndërmarrëse përmes uljes së
kostos së energjisë.
Kevin Mitchell, përfaqësues nga
MCC-ja, ka prezantuar 
programin "Threshold" nga ky
institucion për Kosovën, si dhe
rezultatet shqetësuese të dala
nga sondazhi i pjesëmarrjes në
punë. Mitchell ka pohuar se një
nga aspiratat e kësaj agjencie
është rritja e participimit të
grave në sektorin e energjisë. Ai
ka thënë se ky shans për të
studiuar në ShBA u mundëson
grave dhe vajzave nga Kosova
ngritjen e tyre profesionale dhe
personale si dhe kthimin në

Kosovë për të kontribuar në
zhvillim të mëtejshëm
ekonomik.
Gresa Statovci, konsulente për
punë praktike dhe bursa në
MFK, ka prezantuar të gjitha
informacionet lidhur me 
procesin e aplikimit për bursa
në DMACC, Iowa. Ajo ka 
përfunduar sesionin duke
ndarë me vajzat përvojën 
personale të saj si bursiste në
ShBA. Statovci ka inkurajuar
vajzat dhe gratë që ta shfrytëzojnë
këtë mundësi për zhvillim të
aspektit profesional.
Periudha për aplikim për bursë
të plotë për avancim profesional
në sektorin e energjisë mbetet e
hapur deri më 7 prill 2019. 

Përmbyllet programi për bursa
‘Gratë në energji’

Fondacioni i Mijëvjeçarit të Kosovës ka përmbyllur
turin e sesioneve informative për programin e
bursave "WE - gratë në energji". Nëpërmjet këtij
programi 25 vajza dhe gra të Kosovës do të kenë
mundësi të përfitojnë bursa të plota të studimeve
dhe qëndrim dyvjeçar në Iowa të ShBA-së dhe
në kolegje të tjera të akredituara

GJILAN, 228 MARS (ER) - Puna në
Qendrat e Hemodializës në
spitalet e përgjithshme po
kryhet me kapacitete të plota,
me staf profesional dhe
furnizim të kënaqshëm.
Për t'u informuar nga afër me
punën e stafit të qendrave të
dializës, drejtori i
përgjithshëm i ShSKUK-së, dr.
Basri Sejdiu, së bashku me
koordinatoren për hemodializë,
dr. Hajrije Korça dhe drejtore-
shën e Klinikës së

Nefrologjisë, dr. Venera
Gjuka-Hasanxhekaj, kanë 
vizituar qendrat e dializës në
Gjilan, Ferizaj dhe Pejë, për
t'u siguruar për mbarëvajtjen
e punës, furnizimin dhe 
problemet eventuale. Në
bisedë me mjekë dhe teknikë
përgjegjës për hemodializë
dhe me pacientë, drejtori i
ShSKUK-së, Basri Sejdiu,
është informuar për trajtim
profesional dhe furnizm
adekuat.

Hemodializat e spitaleve të
përgjithshme po kryejnë
qindra dializa brenda dite

GJAKOVË, 228 MARS (ER) - Partia
Alternativa, e drejtuar nga
Mimoza Kusari-Lila, ka njoftuar
se do të iniciojë kallëzim penal
ndaj kryetarit të Komunës së
Gjakovës, Ardian Gjinit, si dhe 18
asamblistëve të tjerë që kanë
votuar një vendim të
jashtëligjshëm, atë për shfuqiz-
imin e shpronësimit rreth kullës
së 'Sylejman Vokshit'. "Kryetari i

Komunës së Gjakovës, Ardian
Gjini dhe kryesuesi i Kuvendit,
Anton Shala, sërish sot kanë
shkelur procedurat ligjore, duke
mos lejuar që në rendin e ditës të
përfshihet rekomandimi i
Ministrisë së Kulturës, Rinisë dhe
Sportit, si dhe Ministrisë së
Administratës dhe Pushtetit
Lokal për joligjshmërinë e
vendimit për shfuqizimin e

shpronësimit rreth kullës së
'Sylejman Vokshit'", është thënë
në njoftimin e kësaj partie.
Gjithashtu, Alternativa ka 
paralajmëruar se do ta iniciojë edhe
mbledhjen e jashtëzakonshme për
shfuqizimin e planit urbanistik
"Gjakova Qendër 2005", që paran-
dalon ndërtimet e planifikuara nga
qeverisja Gjini rreth kullës së
'Sylejman Vokshit'.

Alternativa do të iniciojë kallëzim
penal ndaj Ardian Gjinit për kullën
e 'Sylejman Vokshit'

MITROVICË, 228 MARS (ER) - Në
Fakultetin e Teknologjisë
Ushqimore (FTU) të
Universitetit "Isa Boletini" në
Mitrovicë do të hapet Qendra e
Ekspertizës që ka për qëllim
trajtimin e ujërave të
shkarkuara nga industria e
qumështit si dhe rritjen e 
cilësisë së prodhimeve të
qumështit. Për këtë qëllim
është nënshkruar një mar-
rëveshje ndërmjet Shoqatës së
Qumështarëve të Kosovës
(SHQK), FTU-së, Universitetit
"Van Hall Larenstein" nga
Holanda si dhe organizatës
"YUNIKO", të krijuar në
Holandë, që janë partnerë të
këtij projekti.
Dekani i FTU-së, Milaim
Sadiku, ka thënë se ideja është
që kjo Qendër e Ekspertizës të
shërbejë si një qendër rajonale
edhe për shtetet si Shqipëria,
Maqedonia, Mali i Zi dhe
Serbia. "Duke pasur parasysh
zhvillimin e industrisë së
qumështit dhe nevojën për 

trajtimin e ujërave të
shkarkuara si dhe rritjen e cilë-
sisë së qumështit, kjo qendër
do të jetë jashtëzakonisht e
rëndësishme për këtë sektor",
tha ai. Sipas tij, objektivi i parë i
Qendrës së Ekspertizës është
që ta lehtësojë ShQK-un për t'u
bërë më e qëndrueshme dhe
më konkurruese. "Fokusi do të
jetë në sfidat lidhur me 
trajtimin e ujërave të zeza, 
përmirësimin e proceseve të
prodhimit dhe efiçiencën e
energjisë", ka thënë Sadiku. 
Ndërsa si objektivë e dytë,
sipas dekanit Sadiku, është që
Qendra e Ekspertizës të krijojë
një ndërlidhje bashkëpunimi
mes sektorit të qumështoreve
të Kosovës dhe atyre evropiane
nëpërmjet ndërlidhjes me
organizatat nga shtetet BE-së.
Në këtë kontekst, ai përmendi
edhe pjesëmarrjen në projektet
e BE-së dhe atyre vendore si
dhe zhvillimin e ekspertizës
dhe njohurive përmes 
shkëmbimeve me BE-në.

Universiteti ‘Isa Boletini’
bëhet me Qendër 
të Ekspertizës për 
industrinë e qumështit 

Deçan, 28 mars (ER) - Kryetari i
Komunës së Deçanit, Bashkim
Ramosaj, ka përkujtuar të
enjten eprorët e UÇK-së, Elez

Gecin dhe Magjun Berishën, në
fshatin Pozhar si dhe dëshmorët
e viteve '90, Sali Hadërgjonajn
në fshatin Voksh, Ismet Qorrajn

në fshatin Carrabreg, Agim
Kuklecin në fshatin Isniq dhe
Mujë Mehmetajn në fshatin
Maznik.

Ramosaj nderon eprorët e UÇK-së,
Elez Gecin dhe Magjun Berishën

VUSHTRRI, 228 MARS (ER) -
Demokraci Plus (D+) ka pub-
likuar raportin e dytë të
vlerësimit gjashtëmujor mbi
prokurimin publik në nivel
komunal për periudhën janar-
korrik 2018, duke u fokusuar
në pesë komuna: Gjakovë,
Gjilan, Pejë, Prishtinë dhe
Vushtrri.  
Ky raport krahasues ka anal-
izuar performancën e këtyre

komunave në efektivitetin e
prokurimit, integritetin, trans-
parencën dhe cilësinë e shër-
bimeve që u ofrohen qyte-
tarëve. Raporti i Demokracisë
Plus ka vlerësuar perfor-
mancën e komunave përmes
një numri indikatorësh, si:
"zbatimin e ligjit", "praktikat e
mira", "zbatimin e reko-
mandimeve nga institucionet
mbikëqyrëse", "trans-

parencën", "konkurrencën"
dhe "përfshirjen qytetare". 
Bazuar në këtë analizë,
Demokracia Plus ka gjetur që
Komuna e Vushtrrisë,
Prishtinës dhe Pejës janë per-
formueset më të mira gjatë
gjysmës së parë të vitit 2018.
Sipas këtij raporti, Komuna e
Vushtrrisë është shpallur
komuna më transparente në
prokurim gjatë vitit 2018. 

Vushtrria sshpallet kkomuna mmë ttransparente nnë pprokurim ppër vvitin 22018

Prof. LLisen BBASHKURTI

- Në politikë mos u trembni
shumë nga humbja, sepse çdo
betejë politike e humbur është
një mësim drejt fitores, në mos
për ju, për pasardhësit tuaj.
- Jo çdo humbje e juaja politike
është humbje e interesave 
publike. E sa kohë ka ndryshim
midis tyre, humbja juaj politike
mund të jetë fitore për interesat
publike.
- Një politikan që vë interesat

publike në plan të parë nuk
dëshpërohet për humbjen e tij
kur ajo u shërben interesave
publike. Politikani me vlerë 
thellë-thellë i gëzohet fitores së
interesave publike, edhe kur
vetësakrifikohet.
- Nëse humbja politike nuk sjell
fitore të ngushtë dhe të drejtpër-
drejtë për ju, pa dyshim sjell një
fitore më të gjerë dhe më afatg-
jatë për të tjerë, pra për interesat
publike, brenda të cilave edhe ju
nuk do të ndiheni më i humbur.
- Nuk ka fitore politike pa humbje
pasuese. Humbja është një
shkallë drejt fitores, në mos për
ju, për të tjerët; në mos për 
politikanin, për interesat publike.
Kështu që një politikan kur fiton
duhet të përgatitet për humbje.
- Politikani i mirë përmban
euforinë e fitores, por kontrollon

edhe dëshpërimin e humbjes.
Pra, politikani i zoti pret humbjen
me po aq qetësi sa edhe fitoren.
- Në politikë gëzoju humbjes së
merituar dhe në kohën e duhur
më shumë sesa fitores së 
pamerituar dhe në kohë të
gabuar.
- Pushteti i ngritur mbi themele
injorance dhe pasuria e bërë mbi
të nuk prodhojnë qëndrueshmëri
dhe lumturi për askënd.
- Mashtrim më i madh se çdo
shpifje individuale është propa-
ganda politike. Shpifja e një 
individi bie mbi kokën e atij që e
bën. Propaganda politike bie
mbi kokën e një populli të tërë.
- Politikani që flet shumë nuk ka
kohë të mendojë dhe aq më pak
të punojë. Ruaju politikanit që
flet shumë sepse mund të ta 
helmojë edhe trurin. Helmi i trurit

është më dëmprurës se çdo helm
tjetër.
- Politikani që nuk i ndahet
mikrofonit, kamerave dhe 
mediave sociale, e konsumon
veten përpara opinionit publik si
sapuni, vlera e të cilit përfundon
nëpër tubat e lavamanëve.
- Politikani i mençur lypet të
kënaqet kur të tjerët e vlerësojnë
punën e tij dhe jo kur vetëvlerë-
son punën e tij përpara të tjerëve.
- Politikani nuk duhet të tërhiqet
nga politika vetëm atëherë kur
mendon vetë, por kryesisht kur
të tjerët mendojnë se ai duhet të
largohet. E para do ta baltosë
përjetësisht politikanin, e dyta
do ta rivlerësojë me kalimin e
kohës.
- Politika është çështje publike,
prandaj i mençur është ai poli-
tikan që e kupton se kur humbja

e tij është në interes publik, ajo
do të shënojë një fitore pa të
humbur.
- Në politikë jo kurdoherë 
mbrojtja më e mirë është sulmi.
Në politikë, përkundrazi, në
mjaft raste sulmi më i mirë është
tërheqja.
- Në politikë, kur mendon se ke
humbur, ke kuptuar thelbin se si
të fitosh ose, së paku, se si të mos
humbasësh më. Nëse nuk e 
kupton ti, të jesh i bindur se të
tjerët rreth teje apo pas teje do ta
kuptojnë.
- Nëse ju nuk keni kohë të përfi-
toni më nga përvoja e humbjes
suaj politike, të tjerët pa dyshim
do të dinë të përfitojnë patjetër
prej saj. Lypset t'i gëzoheni edhe
fitores së kundërshtarëve, nëse
humbja juaj u ka shërbyer atyre
si përvojë pozitive.

Aforizma për politikanët që dëgjojnë

MALISHEVË, 228 MARS (ER) -
Kryetari i Komunës së
Malishevës, Ragip Begaj, ka prit-
ur të enjten në takim pune
kryeshefin ekzekutiv të Postës
së Kosovës, Sejdi Hoxha, i cili
ishte i shoqëruar edhe nga
përgjegjësit e postave në
Malishevë dhe Kijevë, Asllan
Kastrati dhe Sylë Dukolli. 
Ky takim kishte karakter
njoftues lidhur me shërbimet që
ofron Posta e Kosovës.
Kryeshefi ekzekutiv i Postës së
Kosovës, Sejdi Hoxha, e ka njof-
tuar kryetarin Begaj me shër-

bimet që ofron posta,
bashkëpunimin me institu-
cionet vendore, ofrimin e shër-
bimit të pagesave për shërbimet
e caktuar, si dhe nevojën që këto
shërbime të jenë më efikase dhe
sa më afër qytetarit, e që mund
të realizohen në bashkëpunim
me institucionet.
Ndërsa kryetari i Komunës së
Malishevës, Ragip Begaj, ka
thënë se si komunë do ta vazh-
dojë bashkëpunimin me Postën
e Kosovës, në mënyrë që qyte-
tarët t'i kenë shërbimet më të
shpejta dhe më të lehta.

Mitrovicë, 228 mmars ((ER) - Ministri
i Punës dhe Mirëqenies Sociale
(MPMS), Skender Reçica, ka viz-
ituar të enjten Zyrën e Punësimit
në Mitrovicë, ku është njoftuar
nga përfaqësuesit e kësaj zyre
rreth angazhimit të tyre në shër-
bim të punëkërkuesve. Reçica ka
thënë se falë skemës së
punësimeve, Arbenita nga
Mitrovica ka hapur biznesin e saj,

e cila tani është duke kërkuar
punëtorë në Zyrën e Punësimit
në këtë komunë.  "Vizitova Zyrën
e Punësimit në Mitrovicë. Aty
pashë angazhimin që bëhet në
shërbim të punëkërkuesve dhe
punëdhënësve. Shumë
punëkërkues që i drejtohen kësaj
zyre dhe përfitojnë nga
mundësitë për aftësim profe-
sional dhe në masa aktive të

tregut të punës, kthehen pikër-
isht aty pas një kohe si punëd-
hënës, siç është rasti i Arbenitës
të cilën pata kënaqësinë ta takoj.
Arbenita, përfituese nga Skema e
Vetëpunësimit, vitin e kaluar ka
hapur biznesin e saj, ndërkaq sot
ajo është drejtuar në po këtë zyrë
të punësimit për të kërkuar
punëtorë", ka shkruar Reçica në
llogarinë e vet në "Facebook".

Begaj: Do ta 
vazhdojmë
bashkëpunimin me
Postën e Kosovës 

Reçica vlerëson pozitivisht
angazhimin e Zyrën së
Punësimit në Mitrovicë

PESHORJA
Hëna dhe

Saturni sot
mund të
krijojnë

dyshime dhe
debate, si dhe ta ndezin xheloz-
inë tuaj ndaj partnerit. Edhe në
punë duhet të përballoni ndonjë

vështirësi, pak më shumë
kujdes nuk do të ishte keq.

AKREPI
Sot do t'ju

karakterizojë
një humor

dhe 
optimizëm i

shkëlqyer. Shfrytëzojeni më së
miri këtë ditë në qoftë se doni
të bëni hapa para në punë ose
t'i jepni jetë një bashkëpunimi

të ri.

SHIGJETARI
Dita e
sotme

mund të 
fillojë me

një tension në
ambientin familjar. Afërdita ju

këshillon të dëgjoni disa
këshilla të partnerit, edhe pse

nuk jeni plotësisht 
dakord me to. 

BRICJAPI
Gjallëria
dhe har-
monia që

ju karakteri-
zon sot do

t'ju lejojë të ndërthurni mar-
rëdhënie të këndshme sociale.

Gjithashtu, do të jeni mjaft
romantik e do t'i kushtoni

shumë vëmendje njeriut që
dashuroni.

UJORI
Jeta 

private do
të jetë në
plan të

parë. Humori
i mirë dhe qetësia në 

marrëdhëniet sentimentale do
të kompensojnë një moment jo

fort të mirë në sferën 
profesionale. 

PESHQIT
Sot do të

jeni të 
gatshëm
për të 

ndihmuar miq
e të afërm. Do ta keni më të
lehtë ta rifitoni besimin dhe

simpatinë e tyre, duke dhënë
prova altruizmi dhe bujarie.

DASHI
Sot gjërat

do të shko-
jnë mjaft

mirë. Nuk
do të mungo-

jnë suksese në 
sektorin profesional dhe atë

social. Në mbrëmje do të
kaloni çaste të 

paharrueshme me njeriun e
zemrës.

DEMI
Duhet të

mësoheni ta
respektoni

ritmin natyral
të ngjarjeve:

mos pretendoni t'i përshpejtoni
ose t'i ngadalësoni sipas nevo-

jave tuaja. Parashikohet një
mbrëmje mjaft argëtuese për

shumë nga ju.

BINJAKËT
Sot do të

jeni mjaft të
ndjeshëm,
të pakë-

naqur për çdo
gjë dhe nuk do të arrini t'i kup-

toni mirë personat që ju
rrethojnë, përfshirë këtu edhe
njeriun e zemrës. Mundohuni

ta ruani qetësinë!

GAFORRJA
Kjo 

periudhë do
të jetë

paksa e
lodhshme për

ju dhe dëshironi të kaloni një
ditë të qetë. Duhet thjesht të

jetoni deri në fund të gjitha për-
vojat pozitive që ju ofron dita e
sotme. Kini kujdes me shpen-

zimet.

LUANI
Hëna ju
dhuron

energji të
vlefshme,

që do t'ju
duhen për t'i realizuar 

projektet që keni më shumë
për zemër. Në punë 

do të merrni një ndihmë të
papritur.

VIRGJËRESHA
Në 

sektorin
financiar

parashiko-
hen përfitime

ekstra, por që do të nevojiten
për t'i balancuar shpenzimet
që keni bërë kohët e fundit.
Por nuk mund të themi të
njëjtën gjë për sektorin e

ndjenjave.

Pothuajse 800 vazo dhe skulptura të lashta
po shkojnë në shtëpinë e tyre në Kinë, pasi
Italia ka njoftuar se do t'i kthente objektet e
paligjshme. Disa prej objekteve datojnë që
nga periudha neolitike, ndërsa disa të tjerë
nga dinastia e Ming (907-1664). Kështu
është bërë me dije në deklaratën e lëshuar
të premten nga Ministria e Trashëgimisë
Kulturore dhe Aktiviteteve të Italisë.

E rrallë

Italia ii rrikthen 
800 aartefakte ttë 
lashta KKinës

FOTO E DITES

Djali: Oj gjyshe po shumë të dua!
Gjyshja: Allahile kush të tregojë
që e mora pensionin? 

Një shitës i petullave afgane shihet duke kryer shërbimin për klientët e
tij në Kabul. /AFP/

E jashtëzakonshme

B A R S O L E TA  E  D I T Ë S

Në ora 16:00
“HOW TO TRAIN

YOUR DRAGON; The
Hidden World” 3D

I Animuar/Aksion Aventure; 1 ore 44 min
Rolet: Jay Baruchel, America Ferrera, Cate

Blanchett, Kit Harrington, Craig Ferguson, F. Murray
Abraham, etj.

Regjia: Dean DeBlois

Në ora  18:00 (gjate vikendit
ne ora 14:00 dhe 18:00) 
“THE KID WHO

WOULD BE KING”,
Aventurë/Familjar/Fantazi; 1 ore 50 min

Rolet: Louis Ashbourne Serkis, Dean Chaumoo,
Tom Taylor, Rhianna Dorris, Angus Imrie,
Rebecca Ferguson, Patrick Stewart, etj.

Regjia: Joe Cornish

Në ora 20:00
“CAPTAIN 

MARVEL” 3D
Aksion/Aventurë/Sci-Fi; 2 ore 08 min

Rolet: Brie Larson, Samuel L. Jackson,
Ben Mendelsohn, Djimon Hounsou, Lee
Pace, Gemma Chan, Annette Bening,

Jude Law, etj.

Regjia: Anna Boden, Ryan Fleck

Në ora 22:00
”U S” 

Horror/Triller; 1 ore 56 min

Rolet: Lupita Nyong’o, Winston Duke,
Elisabeth Moss, Tim Heidecker, Yahya
Abdul-Mateen II, Anna Diop, Evan Alex,
Shahadi Wright Joseph, Madison Curry,

Cali Sheldon, Noelle Sheldon
Regjia:Academy Award®-winning vision-

ary Jordan Peele

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Edhe pse Greqia është një prej vendeve ku
duhani konsumohet më shumë në Evropë,
është një fshat ku askush nuk tymos. Fshati
ndodhet në Kretë dhe mburret me faktin se
aty nuk pihet duhan nga asnjë person i vetëm.
Fshati quhet Skotino dhe ndodhet në
Bashkinë e Hersonissos, Heraklion. 40 vjet më
parë banorët vendosën ta linin duhanin.

Fshati kku aaskush 
nuk ppi dduhan

U17-shtat mposhten
nga Spanja 
Përfaqësuesja U17 e Kosovës në 
futboll pësoi humbje nga Spanja (1-0)
në kuadër të Grupit 5 të Raundit Elitë
në kualifikimet për "Euro 2019". Në
minutën e 54-t, Pablo Moreno shënoi
golin e vetëm të ndeshjes. Kosova
është në grupin e pestë së bashku me
Spanjën, Ukrainën dhe Greqinë. Para
humbjes nga Spanja, Kosova u
mposht edhe nga Ukraina.

Aliti në formacionin më
të mirë të ndeshjeve të
kombëtareve
Revista prestigjioze 'France Football'
ka publikuar formacionin më të mirë
nga ndeshjet e kombëtareve dhe
Fidan Aliti është pjesë e tij. Mbrojtësi i
Kosovës, Fidan Aliti, ka zënë një vend
në formacionin më të mirë të 
kombëtareve për muajin mars. Aliti,
që kishte paraqitje fantastike ndaj
Danimarkës dhe Bullgarisë, është
rreshtuar përkrah Kylian Mbappes dhe
Rapahel Varanres dhe Roos Barkley. 
Formacioni: Keet, Danilo, Varane, Aliti,
Schulz, Dzudzsak, Barkley, Spinazzola,
Mbappe, Zagavi, GNABRY. 

Kampionet e Evropës në
xhudo përfaqësojnë
Kosovën në Gjeorgji 
Kryeqyteti i Gjeorgjisë, Tbilisi, është
ndalesa e radhës e xhudisteve të
Kosovës në rrugën drejt Lojërave
Olimpike "Tokio 2020". Në Tbilisi nga
sot (e premte) deri të dielën do të
zhvillohet Grand Prixi i xhudos, garë
kjo e vlefshme për të fituar pikë
olimpike. Kosovën do ta përfaqësojnë
kampionia e Evropës, Nora Gjakova,
njëherësh sportistja më e mirë e
Kosovës për vitin 2018, e zgjedhur nga
Komiteti Olimpik i Kosovës, si dhe
kampionia e Evropës për U-23,
Loriana Kuka. Nora garon të premten
në kategorinë deri në 57 kilogramë,
ndërsa Loriana të dielën në kategorinë
deri në 78 kilogramë. Garueset e tjera
Majlinda Kelmendi dhe Distria
Krasniqi, po dhe Akil Gjakova, do të
pushojnë. Të pesë xhudistët 
momentalisht kanë normat olimpike
"Tokio 2020". Nora është e katërta në
kategorinë e saj në renditjen olimpike,
ndërsa Loriana e 15-ta.

SHKURT 

PRISHTINË, 228 MARS - Sot (e premte)
zhvillohen dy ndeshjet e para të
javës së 24-t në IPKO Superligën e
Kosovës në futboll. Skuadra e
Ferizajt që po lufton për mbijetesë
do të ketë punë shumë të vështirë

ndaj kampiones aktuale, Dritës
nga Gjilani. Ndërsa ndeshja krye-
sore sot do të jetë ajo që zhvillohet
në stadiumin "Përparim Thaçi"
ku takohen Liria dhe Llapi, dy
skuadra me synime të kundërta,

pasi prizrenasit luftojnë për 
mbijetesë e llapjanët për titull. 
Të shtunën zhvillohen dy 
ndeshjet e tjera ku takohen Gjilani
- Trepça '89 dhe KEK-u - Drenica.
Të dielën përfundon kjo xhiro me

dy ndeshje shumë interesante ku
Ballkani në Suharekë e pret
Prishtinën, derisa Flamurtari në
kryeqytet e pret Feronikelin. Të
gjitha ndeshjet e kësaj xhiro 
fillojnë nga ora 14:00.

Sot ttakohen FFerizaj - DDrita ddhe LLiria - LLlapi 

Veton ZZYMBERI 

PRISHTINË, 228 MARS - Pavarësisht se ishte
paralajmëruar se do të jetë i "nxehtë"
Kuvendi i Punës i Federatës së Futbollit të
Kosovës (FFK) dhe do të kërkohet mocion
për rrëzimin e kryetarit të FFK-së, Agim
Ademi, nuk ndodhi si pritej. Në fakt,
Kuvendi i Punës rrodhi normalisht, kurse
në të u vendos që t'i ndahet pension
bashkëshortes së legjendës së futbollit të
Kosovës dhe ish-kryetarit Fadil Vokrri, i
cili ndërroi jetë më 9 qershor të vitit të
kaluar. 
Në fjalën e tij, kryetari Agim Ademi foli
për sukseset e Përfaqësueses së Kosovës e
cila arriti sukses historik në Ligën e
Kombeve, kurse luajti baras me
Danimarkën (2-2) në miqësore dhe më
Bullgarinë (1-1) në kualifikueset për
Kampionatin Evropian. "Kosova është

storie e suksesit në UEFA. Suksesi ka ard-
hur nën trajnerin Bernard Challandes
dhe shpresojmë që Kosovën do ta
shohim në Kampionatin Evropian 2020",
ka thënë Ademi, i cili ka folur edhe për
investimet në stadiumin 'Fadil Vokrri' si
dhe për projektet që do të vazhdojnë në
këtë vit, duke filluar nga me Kampin
Nacional në Obiliq dhe Shtëpinë e
Futbollit. 
Ademi falënderoi edhe presidentin e
Federatës Shqiptare të Futbollit, Armand
Duka, për ofrimin e mundësisë së shfry-
tëzimit të stadiumit 'Loro Boriçi' në
Shkodër për ndeshjet kualifikuese të
Kampionatit Botëror. I pranishëm në
cilësinë e delegatit të UEFA-s ishte edhe
presidenti i Federatës Shqiptare të
Futbollit, Armand Duka. Sipas Dukës,
Kosova me sukseset që do t'i arrijë  do të
bëjë të pendohen të gjithë ata që ishin
kundër anëtarësimit të saj në UEFA dhe

FIFA. "Federata e Kosovës me ekipin 
kombëtar do të bëjë të pendohet këdo që
nuk ka qenë në favor të anëtarësimit të
Kosovës në UEFA dhe FIFA. UEFA është
fuqishëm në përkrahje të presidentit të
FFK-së, Agim Ademit. Në këtë Kuvend jam
i nderuar që vijmë, por edhe i trishtuar
sepse mungon miku im dhe ish-presiden-
ti i FFK-së, Fadil Vokrri", ka deklaruar
Duka. 
Duhet cekur se unanimisht janë miratuar
raportet për aktivitetet dhe të arriturat,
raporti financiar dhe ai i garave. Të hyrat
financiare kanë arritur shifrën e 11 milionë
e 38 mijë eurove. 88.86 për qind e të hyrave
për vitin 2018 janë nga FIFA dhe UEFA, të
tjerat nga sponsorët, ministria, dënimet e
shqiptuara në ligë dhe të drejtat televizive.
Të shpenzuara janë 11 milionë e 47 mijë
euro. Po ashtu, është propozuar që numri
i skuadrave në Superligë të zvogëlohet nga
dymbëdhjetë në dhjetë skuadra.

FFK-ja ndan pension për
bashkëshorten e Fadil Vokrrit

Kuvendi i Punës i Federatës së Futbollit të Kosovës përfundoi pa "zhurmë" dhe pa
mocion për rrëzimin e kryetarit Agim Ademi. Në këtë Kuvend është marrë vendim që
t'i ndahet pension bashkëshortes se ish-kryetarit të FFK-së, Fadil Vokrri, i cili ndërroi
jetë në qershor të vitit të kaluar   



MANCHESTER, 228 MARS -Ole Gunnar
Solskjaer është zyrtarisht trajner me kohë
të plotë i Manchester Unitedit. Klubi
anglez e bëri të ditur këtë lajm nëpërmjet
një komunikate për shtyp në faqen
zyrtare. Trajneri norvegjez e mori drej-
timin e Unitedit në muajin dhjetor, teksa u
caktua si trajner i komanduar i "Djajve të
Kuq" në vend të Jose Mourinhos që u

shkarkua. Kur Solskjaer e mori drejtimin e
Unitedit, skuadra ishte në vendin e 6 në
Premier Ligë dhe 11 pikë prapa skuadrës
që kryesonte. Në 13 ndeshje të zhvilluara
me norvegjezin në bankinë, Manchester
Unitedi ka humbur vetëm një herë, atë
me Arsenalin dhe tani është vetëm dy
pikë larg "topçinjve" për zonën e Ligës së
Kampionëve. Solskjaeri është trajneri i

parë i Manchester Unitedit që fiton
gjashtë ndeshjet e tij të para në kampi-
onat, duke thyer rekordin e Sir Matt Busby.
Edhe në Evropë Unitedi po bën mjaft
mirë pasi u kualifikua në çerekfinale të
Ligës së Kampioneve, pasi eliminoi Paris
Saint Germainin në Francë, teksa përm-
bysi humbjen 0-2 të pësuar në "Old
Trafford".

Solskjaeri konfirmohet zyrtarisht në stolin e Unitedit

Figo: Ramosi e meriton 'Topin e Artë' 
Luka Modriqi e fitoi "Topin e Artë" për vitin 2018 pasi e ndihmoi
Kroacinë drejt arritjes në finale të Kupës së Botës, por Luis Figo
beson se Sergio Ramosi gjithashtu meriton ta fitojë çmimin e lartë
individual. Kapiteni i Real Madridit fitoi tre trofe të Ligës së
Kampionëve radhazi, por pati një fushatë zhgënjyese me Spanjën në
Kupën e Botës në Rusi. "Është e qartë se Sergio Ramosi meriton ta
fitojë 'Topin e Artë'", ka thënë Figo në një intervistë për gazetën
"Marca". "Duke qenë një mbrojtës, është pothuajse si të jesh portier,
është shumë më e vështirë për ta fituar çmimin, por Cannavaro e ka
arritur atë. Kjo varet nga çastet dhe trofetë brenda vitit, por vetëm për
cilësinë, është e qartë se Ramos duhet ta fitojë", ka shtuar Figo. 

Transferimi i Griezmannit në Barcelonë,
punë e kryer 
Antoine Griezmann u përfol shumë sezonin e kaluar për një kalim
te Barcelona, por në fund sulmuesi vendosi ta rinovojë kontratën e
tij me Atleticon e Madridit. Kur ka kaluar gati një vit që nga ajo
kohë, spekulimet për një transferim në Katalonjë ende nuk janë
ndalur. Madje, së fundmi, gjiganti francez "RMC Sport" zbulon se
27-vjeçari ka gjetur marrëveshjen me klubin blaugrana dhe në fund
të sezonit do ta veshë fanellën e Barcelonës. Është pikërisht Zheron
Roten, ish-futbollisti i PSG-së, i cili ka thënë për "RMC Sport" se
transferimi i Griezmannit në "Camp Nou" është diçka e kryer. Në
rast se diçka e tillë konkretizohet, atëherë pa dyshim do të ishte një
ndër lëvizjet më të mëdha të merkatos, me Barçën që do të kryente
një përforcim mjaft të rëndësishëm.

Liverpooli refuzon Realin për Manen 
Sulmuesi senegalez, Sadio Mane, është dëshirë e skuadrës së Real
Madridit, që tani për trajner ka Zinedine Zidanen. Lajme për 
transferimin e Manes te Reali ka pasur edhe vitin e kaluar, para se
Zidane të largohej nga Real Madridi. Kthimi i francezit te 'Los
Blancos' ka kthyer interesimin e tyre për Manen. Për këtë interesim
tashmë është informuar edhe Liverpooli. Por, sipas 'The Mirror',
Liverpooli nuk do ta lejojë largimin e Manes, pasi e konsideron 
lojtar shumë të rëndësishëm për klubin.  

Bayerni nuk ndalet, kërkon edhe De Ligtin 
Bayern Munchen është pa dyshim klubi më aktiv në merkato, edhe
pse ende duhet kohë që të hapet afati kalimtar. Gjiganti gjerman ka
siguruar shërbimet e Pavardit dhe Lukas Hernandez për sezonin e
ardhshëm, me një shumë totale prej 115 milionë eurosh të shpen-
zuar për dy kampionët e Botës. Pavarësisht prej nënshkrimit me dy
mbrojtës, "bavarezët" duket se nuk kanë ndërmend të ndalen me
kaq për sa i përket prapavijës. Ditën e sotme në media po qarkullon
lajmi se drejtues të klubit gjerman kanë bërë gati një ofertë për
Matthijs de Ligt, që besohet të jetë diçka më shumë se 70 milionë
euro. Sipas medieve, paratë nuk do të jenë problem për Bayernin
këtë merkato dhe se futja në garë për De Ligt lidhet me faktin se
Jerome Boateng dhe Mats Hummels shihen si e kaluar për klubin,
me Niklas Sule që pritet të jetë diga kryesore në mbrojtje. Në garë
për De Ligt janë edhe Barcelona apo dhe Juventusi, por me klubin
blaugrana që duket më favorit, kjo edhe për shkak të marrëdhënies
së mirë që ka me Ajaxin edhe pas nënshkrimit me Frenki De Jong.

Forlani: Unitedi mund ta eliminojë Barçën 
Diego Forlan beson se ish-skuadra e tij, Manchester United, mund
ta eliminojë Barcelonën nga Liga e Kampionëve. Uruguaiani, tani
39 vjeç, kaloi dy vjet te Djajtë e Kuq para se të kalonte shtatë vjet në
futbollin spanjoll te skuadra e Villarrealit dhe Atletico Madridit.
"Ndeshja ndaj Barcelonës do të jetë një lojë shumë ndryshe për
Unitedin. Ata janë një ekip shumë i mirë dhe në futboll nuk e dini
se çfarë do të ndodhë. Por ata kanë një lojë vërtet të mirë para, një
ndeshje të vështirë. Unitedi ka një ekip shumë të mirë me lojtarë të
mirë dhe nëse ata bëjnë mirë në shtëpi, atëherë ata kanë një
mundësi reale për ta eliminuar Barcelonën", ka thënë Forlan.

SHKURT 

TIRANË, 228 MARS - Besar Musolli
është gati për ta ndihmuar
Kukësin me praninë e tij në
fushë në këtë fund të sezonit.
Mesfushori kosovar është riku-
peruar plotësisht nga dëmtimi
dhe tashmë është në dispozi-
cion të trajnerit Ndreu duke fil-
luar nga sfida e kësaj të
premteje ndaj Partizanit që
mund të vendosë edhe fatet e
titullit kampion. Në një inter-
vistë për "Supersport", Musolli
ka folur për gjendjen e tij fizike
dhe për sfidën e drejtpërdrejtë
për titull ndaj Partizanit. "Ka
një muaj e gjysmë që kam fillu-
ar të bëj stërvitje me grupin.
Shyqyr Zotit gjithçka ka shkuar
mirë. Ndihem 95 % gati, patëm
një miqësore ku u aktivizova
për rreth 30 minuta dhe çdo
gjë ishte mirë. Tani varet nga
trajneri nëse do të aktivizojë
ose jo", ka deklaruar Musolli.
"Partizani? Normalisht deri
tani ka bërë shumë pasi dhe

fakti që është nëntë pikë larg
nesh tregon se ka bërë shumë
mirë. Mendoj se kjo ndeshje
është një finale për ne sepse po
na mundën ose barazuan
mendoj se janë zyrtarisht
kampionë", ka deklaruar
Musolli. 
Mesfushori nga Kosova foli
edhe për fushën e stadiumit
"Loro Boriçi", duke thënë se

ajo i ka sjellë shumë herë fat
skuadrës së Kukësit. "E para
mendoj se fusha e 'Loro
Boriçit' të ndihmon të luash
futboll pasi, siç dihet, fusha e
Kamzës nuk është edhe aq e
mirë. Ne kemi zhvilluar ndesh-
je të tjera atje që na kanë sjellë
fat. Shpresoj që edhe kjo të
sjellë fat për ne", ka deklaruar
Musolli.

Musolli: Jam gati për
Partizanin, vetëm fitorja na
mban në lojë për titullin

MEMPHIS, 228 MARS - Kampionët
e Golden States fituan 118-
103 ndaj Memphisit në
fushën e këtij të fundit,
ndeshje e dominuar nga bas-
ketbollistët e Warriorsit, me
Durantin dhe Curryn që real-
izuan nga 28 pikë secili. Për
vendësit u dallua Valanciunas,
që realizoi 27 pikë e 13
rebounde. Tjetër humbje për
Lakersin, që u mund 115-100
nga Utah Jazzi, që hedhi një
hap të rëndësishëm për "play-
off". Gobert realizoi 22 pikë e
11 rebounde, lider në fushë
për vendësit, duke i bërë të
pavlefshme 21 pikët e Kuzmas
për kalifornianët, raporton
"Telesport". Vijon të duelojë
për një vend në "play-off"
ekipi i Oklahomës, që mundi
107-99 Indianan, ndeshje e
dominuar nga basketbollistët
e Thunderit. George realizoi
31 pikë, mbështetur edhe nga
Adams me 25 pikë e 12

rebounde. Ndërsa Russell
Westbrooku realizoi një
"triple double", me 17 pikë, 11
rebounde e 12 asistime. Ekipi i
Portlandit, falë 20 pikëve të
Seth Curryt, mundi 118-98
Chicagon, ndërsa skuadra e
Washingonit triumfoi 124-121
ndaj Pheonixit, ndeshje ku
diferencën e bënë Beal e
Parker, me nga 28 pikë secili.

Golden State ‘leksion’
Memphisit, fitojnë edhe
Oklahoma dhe Portlandi

REZULTATET 

Chicago - Portland 98-118

Memphis - Golden State 103-118

Oklahoma - Indiana 107-99

Phoenix - Washington 121-124

Utah Jazz - Lakers 115-100

Ekrem Avdullah Kryeziu shpall të pavlefshme
dokumentet si në vijim: 1. Diplomën e Shkollës
së Mesme të Mjekësisë "Luciano Motroni",
Prizren. 2. Dëftesën e vitit të parë të Shkollës së
Mesme të Mjekësisë "Luciano Motroni", Prizren.
3. Dëftesën e vitit të dytë të Shkollës së Mesme
të Mjekësisë "Luciano Motroni", Prizren. 4.
Dëftesën e vitit të tretë të Shkollës së Mesme të
Mjekësisë "Luciano Motroni", Prizren. Dëftesën e
vitit të katërt të Shkollës së Mesme të Mjekësisë
"Luciano Motroni", Prizren. Periudha e 
shkollimit: 1991-1995.

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet në
lagjen e Boshnjakëve në Mitrovicë. Për informata
më të hollësishme mund të na kontaktoni në këtë
numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet ele-
mentare, dy dhoma, kuzhinë e veçanet
me pamje nga parku me çmim sipas mar-
rëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 bane-
sa ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar
50m2 për një çift çmimi është 220€. Për
irno 044/672-439.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy
ballkona. Për info 044/332-640.

Shes banesën hyrja e 7 mbi kurriz te
banesat e gjelbërta përball shkollës
"Xhemajl Mustafa" e rinovuar tërësisht.
Banesa ka 82 metra katror. 3 dhoma, sallon,
shpajz dhe ballkon + taras me shfrytëzim.
Çmimi  75000 Euro me para te gatshme, por
bej edhe ndërrim me banesë me të vogël në
Prishtinë ose banesë më të madhe në Fushë
Kosovë sipas marrëveshjes. Numri 
kontaktues:  044 672 439

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

>> SHPALLJE TË VOGLA <<

Shes ttruallin pprej 336 aarë nnë
fshatin BBesi; 1150 mmetra nnga

magjistralja PPrishtinë-BBesianë.
Trualli kka ggjithë 

infrastrukturën e nnevojshme
dhe ëështë sshumë ii ppërshtatshëm

dhe ppër bbanim kkolektiv. 

Tel. 0044-4413-1197, wwiber: 
045-1198-0095.

Njëzet vite pa më të dashurin tonë

Besim (Ali) Rama
(05.07.1963-29.03.1999)

Edhe pse nuk je në mesin tonë, Ti gjithmonë do te mbetesh në
zemrat tona. Mungon në çdo ngjarje që ne e përjetojmë.
Mungon por nuk harrohesh asnjëherë, sepse përveç jetës Ti na
dhe edhe lirinë. Lirinë që ne sot e gëzojmë, nga gjaku yt që le
gjurmë dhe ne mburremi  me ty që të patëm.
Të kujton me shumë mall djali Besarti  me bashkëshorten
Shkëndijën e fëmijët  Blerisa, Luani e Lea.

Sot më 29 mars 2019 bëhen 
12 vite nga ndarja fizike e Nënës sonë

Tahire VATA
(01.03.1943 - 29.03.2007)

Me kalimin e kohës malli dhe krenaria
për Ty shtohen. Krenohemi që të patëm
të urtë, punëtore dhe bujare. Virtytet tua
njerëzore dhe atdhetare do të jenë 
gjithmonë udhërrëfim për ne. 
E kujtojnë me krenari dhe respekt të
përjetshëm: djemtë Rama dhe
Florimi, vajzat Mehremja, Vezirja,
Merita dhe Kastriotja, rejat Imranja
dhe Sabrija, mbesa Urata dhe nipat
Atdheu, Arbëri dhe Fadili. 

